
aljak na mamazangilja kata hana a limusulj

1zua nakisumalji aravac a macidilj a uqgaljai a kakedriyan, kavilianga nia
papungadanan anga timadju tu aljak na mamazangiljan aya.

kavililj anga kemljang anga men, aicu a aljak na mamazangilja
namangtjez a kemasicadja ravac a kedrikedri a vitjugan a mangtjez, azua
vitjugan tjakudral tua kinacavacavan nimdju a pagalju.

ka mayatucu amen a pasemalaw tu tima timadju tua ramaljemaljeng, neka
nu masalu tua nia kai. avanasika nu pasemalaw amen tua patjara timadju, aicu a
aljak na mamazangiljan namangetjez a kasi tua vitjugan a pinaka 1 B612, aicu a
vitjugan djinumak ka 1909 a cavil;.

a ramaljemaljeng amin a kemasi tua sisupuan a kemljang tusa i1 kacauan.

nakipapaulingaw aravac tua mareka namapakakaizuazua a sinitalem itua
vitjuaq a aljak na mamazangiljan. izua ka puita, a 1 tjuzuma a vitjaga, izua
macidilj a malunai a caucau na madraudraw a parimasudj tua vad nua kasiw,
pai saka naremekutj anga a pitjaivililj, ka ku sizuga timadju tua sizi, maqati a
keman tua kudrakudral a kasiw, pai maleva ravac taicu timadju. ljakua
mavarung uta timadju, kini ka kanen a hana a limusulj.

kivadag timadju tjanuaken, a djui nua limusulj a hana aki magqgati a
paljakev tu inika sikanan nu sizi tjaimadju. mapurpurpur aken a ljemenguaq tua
hikuki, ku gaqivuin timadju, “ neka angata nu susu tua djui na limusulj a hana,
izua a ku kapurpurpur a sengsengan, maya ken a semupilj tusa inika namasan
pazangal a sengsengan. ”’

nasaljivalaw timadju a qivu, “ nu izua caucau 1 tua kaljiavan a vitjugan, sa
katjenglai anga tua kaitaitan a limusulj a hana, kumalji a pacun sakamaya
tuazua marka vetjugan, kinamaleva anga ravac timadju. ljakua nu sazuain nua
sizi sa kani anga azua hana, nu kinemnem timadju, matu namasevus anga
isauniuni a teljar nua vitjugan, sa iniana masan pazangal aya su! ” saqgetju aku
varung sa ku tapulju-i a aljak na mamazangiljan sa ku sasai, sa ku zugan ta
sugem na angalj na sizi nimadju.

a kinaizuanan a vitjugan na aljak na mamazangiljan, izua uta a limusulj a
hana. ljemita ta gadaw a semuap tua vitjuqan timadju, venljuc tua vunavun nu
kasiw, parimasudj tua cemvucevud a sapui a gadu. maljekedrikedri a sapi nua
zua gadu, magati a sicala tua gecilu.

nu masulum anga cagevan anga ta galasu a limusulj a hana a paljakev. ka
uri vaik anga izua ita vitjugan, djiniges anan a limusulj a hana, cinagevan tua
galasu a cagev, sa “ kana suljivatju anga ” aya a kipusa-u. gqivu a hana
tjaimadju, “ kana suljivatju. > tjaulai a pizua a caqev, inika anga ka ken a
semljudj tazua. nuri kisedjaluan aken tua kamarimari, kiken a kiqadilj a
djavacen nua gatjuvitjuvi. inikaken a marekutj tua gemuzimuzi uta, ayatua izua
uta ku gumac.

sau-in a kirimu a aljak na mamazangiljan nimadju, marekutju tu pacunan
timadju tu nagemaung.

